
Për Shpërndarje të Menjëhershme      3 Prill 2006 
 

Fjala e Ambasadorit Xhon Daniloviç 
Ceremonia e Nënshkrimit të Programit të Pragut 

Të Korporatës Sfida e Mijëvjeçarit 
Me Shqipërinë 

 
Ju faleminderit shumë Ambasadorja Ris. 
 
Shkëlqesia Juaj Kryeministri Berisha, Ministri Bode, Miq të nderuar dhe pjesëtarë të shtypit, 
 
Për mua është një nder i madh dhe kënaqesi që jam këtu në Tiranë sot në këtë ngjarje shumë 
të rëndësishme. Marrëveshja që kemi nënshkruar sot ndërmjet Shteteteve të Bashkuara dhe 
Qeverisë së Shqipërisë do të sigurojë rreth 14 milionë dollarë në ndihmë përmes fondit të 
Pragut të Sfidës së Mijëvjecarit për të ndihmuar Shqipërinë të fillojë një sulm shumësektorësh 
kundër korrupsionit dhe të përmirësojë mjedisin për biznesin.   
 
Korrupsioni kërcënon demokracinë, mbyt rritjen ekonomike, dhe nuk lejon që shërbimet 
publike të arrijnë ata të cilët janë më në nevojë. Gjithashtu ai dobëson investimet e huaja dhe 
private si dhe minon përpjekjet e atyre që punojnë për të promovuar një mjedis transparent 
dhe të barabartë për zhvillimin e tyre.  
 
Dhe kështu, unë dëshiroj të përgëzoj popullin dhe qeverinë shqiptare, së pari që u kualifikuan 
në Programin e Pragut si edhe që përgatitën një plan të integruar dhe të orientuar drejt 
rezultateve që trajton çështjen e vështirë dhe kritike të korrupsionit. Ky plan është një 
manifestim i përkushtimit të Shqipërisë për të bërë përpara dhe përqafuar një zhvillim e rritje 
të vërtetë dhe ulje të varfërisë. 
  
Me nënshkrimin e kësaj Marrëveshjeje të Pragut sot, Shqipëria ndërmerr një udhëtim shumë 
ambicioz, e ndihmuar nga Korporata Sfida e Mijevjecarit. Programi i Shqipërisë do të ketë për 
objektiv goditjen e korrupsionit në nivel sistemi dhe do të përshijë reforma të thella në fushën 
e administrimit të taksave, prokurimeve publike dhe regjistrimit të biznesit.   
 
Arritja e përparimit kundër korrupsionit nuk mund të kufizohet vetëm me përpjekjet e këtij 
programi. Ai duhet të shoqërohet nga Qeveria Shqiptare me reforma më të gjera dhe më të 
thella, të ndërmara nga vetë ajo, për të promovuar transparencën në një gamë të gjerë 
institucionesh publike dhe private.  
 
Zbatimi i sukseshëm i këtij programi dhe këto reforma më të gjera do të sjellin shumë 
përfitime për qytetarët shqiptarë, përfitime që përfshijnë: 
 
• Një ulje të konsiderueshme në mundësinë për rryshfet në kontratat e qeverisë,  
• Një ulje thelbësore në mundësinë për rryshfet në mbledhjen e taksave dhe të regjistrimit të 

biznesit, dhe 
• Një regjistrim të thjeshtëzuar dhe më pak të kushtueshëm për bizneset e reja. 
 
Marrëveshja e Pragut është një përpjekje që do të vazhdojë për dy vjet por lufta duhet të jetë e 
vazhdueshme. Shqipëria ka identifikuar një numër fushash të rendësishëme për hapa të 
ndërmjetëm që, nëse ndërmerren, jo vetëm do të arrijnë përparim në trajtimin e korrupsionit, 
por edhe do ta institucionalizojnë luftën kundër korrupsionit. 



 
Unë dëshiroj të falënderoj ata që kanë qenë thellësisht të përfshirë në negocimin e kësaj 
marrëveshjeje, pjesë e kësaj qeverie dhe asaj të mëparshme. 
  
Unë dëshiroj të përgëzoj Kryeministrin Berisha për kurorëzimin me sukses të këtyre 
përpjekjeve.  
 
Dëshiroj gjithashtu të falënderoj:  
 
• Ambassadoren Ris dhe stafin e saj në Tiranë,  
• Drejtorin e Misionit te USAID-it në Shqipëri Harry Birnholz dhe stafin e tij,  
• Si dhe Rodney Bent dhe kolegët tanë të Korporatës Sfida e Mijëvjeçarit – të cilët kanë 

punuar të gjithë kaq shumë për të ardhur tek kjo ditë.  
 
Zoti Kryeminister, udhëheqësia juaj e ka bërë të qartë përkushtimin për ta çuar këtë vend të 
mrekullueshëm në një drejtim shumë premtues. Unë kam shumë shpresë që nën kujdestarinë 
tuaj ky Program, i ndërthurur me përpjekjet më të gjera të qeverisë suaj – do të sjellin 
Shqipërinë më pranë kualifikimit për Llogarinë Sfida e Mijëvjeçarit dhe, ç’është me e 
rëndësishmja, do të frymëzojnë një besueshmëri më të madhe të popullit shqiptar në 
institucionet që i shërbejnë atyre.  
 
Ju faleminderit. 

